
Bəli, illər rməmi dik, 
b  illər kimi  1 -c  
ilin yay nda ba lanan i-

lakarl q missiyas , milli d vlət ili-
yin qor n b sa lan lmas  cəhdlə-
ri, lkə da ilində sabitlik yaratmaq 
ə mi, beynəl alq aləmdə ənc 
m stəqil d vlətimi ə n f  qa-
and rmaq n at lan add mlar 

 m sbət nəticələrini verdiyinə 
rə alq -c  ilin ay nda 

da həmin siyasəti dəstəkləmi  və 
eydər Əliyev strate iyas n  da-

vam etdirə biləcək ə sə etimad 
stərmi di  əmin siyasi eks er-

tin indi a  qala, 1 ya  var  
Ancaq  Azərbaycan Prezidentinin, or-

dumuzun və xalqımızın  2020-ci ilin pa-
yızından sonra yaratdığı yeni reallıqlar, 
beynəlxalq aləmdə gedən ictimai-siyasi 
proseslərin sonu bilinməz axarı, ölkə-
mizin regiondakı mövqeyi, dövlətimizin 
türk dünyasında, İslam aləmində forma-
laşmış nüfuzu, CO ID-19 pandemiyası 
dövründə həyata keçirdiyimiz tədbirlərin 
yaratdığı yeni reytinqimiz, xüsusən, döv-
lət başçımızın əvvəlki andiçmələrdə vəd 
etdiyi bütün məram və məqsədlərin ger-
çəkləşdirilməsi  bizim yeni dövrə qədəm 
qoyduğumuzdan xəbər verirdi. Bəli, can-
sız faktlar insan kimi danışır və  deyirdi ki, 
yeni dövrün tələblərinə cavab verən daha 
qətiyyətli addımlar atılmalıdır. Həmin ad-
dımların brincisi isə yeni prezident seç-
kilərinin keçirilməsi idi. Dövlət bu addımı 
atdı və xalq iki onillik boyu uğurla yol yol-
daşlığı etdiyi siyasi kursa və sınaqlardan 
alnıaçıq və üzüağ çıxmış liderinə növbəti 
dəfə səs verdi. 

Cənab Prezidentin bu ilin 14 fevralın-
dakı andiçmə mərasimində dediyi kimi, 
onun 2003-cü ildə verdiyi bütün vədlər 
yerinə yetirilmişdir. Dövlət başçımız yenə 
də təvazökarlıq edərək xatırlatdı ki,  əldə 
edilmiş bütün nailiyyətlərin mənbəyi Azər-
baycan xalqıdır, onun öz liderinə göstər-
diyi inam, vahid amal ətrafında birləşmə 
bacarığıdır. Cənab Prezidentin fikrincə, 
biz, doğrudan da, bütün dünyaya sübut 
etmişik ki, böyük xalqıq, biz öz taleyimizi 
özümüz həll edirik, ölkə qarşısında duran 
problemləri özümüz heç kimin köməyi ol-
madan və əsaslı şəkildə həll edirik.

Builki prezident seçkiləri ərəfəsində 
“ekspert”lərdən biri maraqlı arqumentlə 
çıxış etmişdi. Onun fikrincə,  builki seç-
kilərdən sonra reallaşdırılacaq elə bir 
tədbir yoxdur ki, son beş ildəki uğurla-
rımızla müqayisə edilsin: “Onun ( İlham 
Əliyevin – İ.M.) əvvəlki illərdə verdiyi 
vədlərin hamısı yüksək səviyyədə yerinə 
yetirilmişdir. Xüsusən, ölkəmizin ərazi 
bütövlüyünün bərpasına, işğalçı dövlə-
tin ordusunu darmadağın edərək lider-
lərinin diz çökdürülməsinə nail olmuşuq. 
Şuşaya, Ağdama, Xankəndiyə, Xocalıya 
bayraq sancmışıq. Bunlardan böyük uğur 
təsəvvür etmək mümkün deyil. Ona görə 
də bizim 2024-cü il seçkilərindən son-
ra nəzərəçarpacaq fəaliyyətimiz nədən 
ibarət olacaq ”

Soydaşımızın həmin arqumentini 
bayraq edənlər də tapılmışdı. Sadəlövh-
cəsinə deyirdilər ki,  bu seçkilərdən sonra 
nə işlə məşğul olacağıq, nəyə çatmağa 
çalışacağıq  Dövlət başçımız sanki o 
cür düşünənlərin olacağını bilirdi. Odur 
ki,  seçkidən dərhal sonra, andiçmə mə-

rasimində dedi ki, indi bizim qarşımızda 
daha böyük vəzifələr dayanır: “Növbəti 
önəmli vəzifə Qarabağ və Şərqi Zəngə-
zurun bərpa edilməsidir. Deyə bilərəm ki, 
burada görülən işlər azad edilmiş torpaq-
lara gələn hər bir qərəzsiz xarici qonağı 
valeh edir. Çünki bu dərəcədə dağıntı-
lardan sonra bu sürətlə bərpa işlərinin 
aparılması, yəqin ki, tarixdə görünməmiş 
bir hadisədir. Onu da nəzərə almalıyıq ki, 
mənfur düşmən bizim ərazilərimizi mina-
layıb və 300-dən çox insan artıq həyatını, 
ya da ki, öz sağlamlığını itirib. Əfsuslar 
olsun ki, biz hər həftə belə ağır xəbər-
ləri eşidirik  Bütün bunlara baxmaya-
raq, keçmiş köçkünlərin öz dədə-baba 
torpaqlarına qaytarılması prosesi uğurla 
gedir. Bu günə qədər təxminən 5400 keç-
miş köçkün artıq beş yaşayış məntəqə-
sinə göndərilib, orada yerləşdirilib və bu 
il ən azı 20 yaşayış məntəqəsinə keçmiş 

köçkünlər qayıdacaq. Bizim planımız 
azad edilmiş torpaqlarda ilin sonuna qə-
dər 5 şəhərə və 15 kəndə 20 min keçmiş 
köçkünü yerləşdirməkdir”.

Yadımdadır, ulu öndər bir dəfə de-
mişdi ki, müstəqilliyin qorunub saxla-
nılması onu əldə etməkdən çətindir. 
Fikrimcə, həmin məntiqi işğaldan azad 
edilmiş torpaqlarımızın bərpasına, hə-
min ərazilərə həyat gətirilməsinə, yeni 
şəhərlərin salınmasına, tamamilə da-
ğıdılmış və ya yandırılmış infrastruktur 
layihələrinin icra edilməsinə, kənd və 
şəhərlərimizin sakinlərinin öz ata-baba 
yurdlarına qaytarılmasına tətbiq etsək, 
onda görərik ki, indiki dövrdə çatmalı 
olduğumuz məqsədlərin miqyası 2020-
ci ildən əvvəlki məqsədlərdən heç də az 
deyil. Mən may ayının əvvəlində Füzuli 
və Şuşa şəhərlərində oldum və gördük-
lərimə, sadəcə, mat qaldım. İlahi, bu re-

gionda nə qədər tikinti-quruculuq işləri 
aparılır

Etiraf etməliyik ki, Prezident İlham 
Əliyevin son 100 gündə həyata keçirdi-
yi tədbirlər, reallaşdırdığı layihələr say-
maqla qurtaran deyil. Onun uzaq xaricdə  
Azərbaycanın dostlarının çoxaldılması, 
yaxın qonşularımızla münasibətlərin nor-
mallaşdırılması istiqamətində qazandığı 
uğurlar nəinki xalqımız, beynəlxalq aləm-
dəki dostlarımız tərəfindən də alqışlanır. 
Ermənistanla sərhədlərin delimitasiya 
(müəyyənləşdirmə) və demarkasiya (sər-
həd göstəricilərini tətbiq edilməsi) proses-
lərinin aparılması, Qazaxın dörd kəndinin 
heç bir hərbi əməliyyat aparmadan və ya 
güc tətbiq etmədən Azərbaycana qaytarıl-
ması, hələ də düşmən əlində qalan digər 
kəndlərimizin taleyinin həll edilməsi üçün 
danışıqların intensivləşdirilməsi son 100 
günün uğurları sırasındadır. 

Ancaq mənə elə gəlir ki,  son 100 gü-
nün ən möhtəşəm uğurları sırasında cə-
nub qonşumuz İran İslam Respublikası 
ilə münasibətlərin normal məcraya yönəl-
dilməsi də var. Doğrudur, bəzi ekspertlər 
yazırlar ki, 44 günlük İkinci Qarabağ mü-
haribəsi dövründə Ermənistana və Qa-
rabağa yanacaq, silah-sursat göndərən 
Tehranın Azərbaycanla münasibətlərdə   
belə tezliklə kurs dəyişməsi beynəlxalq 
aləmdəki proseslərlə bağlıdır. Amma ya-
nılırlar. Çünki  beynəlxalq aləmdə gedən 
indiki proseslər 44 günlük müharibə döv-
ründə də mövcud idi. Sadəcə, Prezident 
İlham Əliyevin sözünə və imzasına olan 
inam Tehranın haqq yoluna qayıtmasını 
təmin etmişdir. 

Xatırladaq ki, mayın 19-da Azərbay-
can Prezidenti İlham Əliyevin və İran 
İslam Respublikasının Prezidenti Seyid 
İbrahim Rəisinin iştirakı ilə Araz çayı 
üzərində inşa edilmiş “Xudafərin” hid-
roqovşağının istismara verilməsi və “Qız 
qalası” hidroqovşağının açılış mərasimi 
olmuş və orada çıxış edən İran lideri ol-
duqca xoşməramlı fikirlər səsləndirmişdi: 

“Biz Qarabağın Azərbaycanın əra-
zisi olduğunu səlis formada, tam açıq 
şəkildə bildirən ilk ölkələrdən biri olmu-
şuq. Bu bölgədə, Qarabağda dirçəliş 
proqramı əsasında əməkdaşlığımızı hər 
zaman göstərməyə hazır olduğumuzu 
bir daha bildirmək istəyirəm. Kəlalə –
Ağbənd bölgəsində 140 kilometr uzun-
luğunda dəmir yolu və avtomobil yolu-
nun üzərində tikilən körpülər də strateji 
layihələrdir. Bu layihəni biz çox sürətlə 
davam etdiririk. Buraya gələrkən mən 
oraya baş çəkdim. Orada altı istiqamət-
də işlər çox intensiv şəkildə davam etdi-
rilir. Mən əməkdaşlarıma və şəhərsalma 
nazirinə də təkidlə tapşırdım ki, biz bu 
layihəni vaxtından əvvəl - 36 aydan da 
tez bitirib istismara verməliyik. Çünki bu, 
iki ölkə arasındakı əlaqələrdə çox önəm-
li bir dəhlizdir”.

Bundan başqa, fevral ayından sonra 
Azərbaycana səfər edən dövlət başçıla-
rının sayı, Prezident İlham Əliyevin xarici 
səfərlərinin statistikası, COP29-a hazır-
lıqla bağlı ölkəmizdə və xaricdə reallaş-
dırılan tədbirlər sübut edir ki, yeni dövrdə 
dövlətimizin qarşısında duran vəzifələr 
qətiyyən əvvəlki illərdəkindən az deyil. 

Sonda xatırladaq ki, dövlət başçımız 
builki  andiçmə mərasimindəki nitqinin 
sonunda demişdi:  “Biz öz məsələmizi 
həll etmişik. Biz bu gün Ağdamdayıq, 
Füzulidəyik, açındayıq, Cəbrayıldayıq, 
Zəngilandayıq, Qubadlıdayıq, Kəlbə-
cərdəyik, Şuşadayıq, Hadrutdayıq, Xo-
calıdayıq, Ağdərədəyik, Əsgərandayıq, 
Xankəndidəyik  Bu yeni dövr uğurla baş-
layır. Əminəm ki, uğurla da davam edə-
cək”. 

Mən  isə həmin andiçmədən 100 
gün keçəndən sonra əlavə edirəm: “Biz 
bu gün həm də Qazaxın Azərbaycana 
qaytarılmış kəndlərindəyik”. Əminəm ki, 
daha yüz gün keçəndən sonra bunlar-
dan az əhəmiyyət kəsb etməyən növbəti 
uğurlarımızı qeyd edəcəyik. 

Növbəti dəfə qazandığınız möhtəşəm 
etimadın yüz günü mübarək, cənab Pre-
zident. Siz bu xalqa son 20 ildə çox bö-
yük töhfələr vermisiniz. Amma mən bilən, 
ən böyük töhfəniz  “Dəmir yumruq”dur. 
Yumruğumuz həmişə təsirli olsun, İnşal-
lah

Balanslı siyasət Azərbaycanın uğur modelidir
COP29-un ölkəmizdə keçirilməsi beynəlxalq tələblərə uyğun imkanlarımızın dəyəridir

Üç il altı ay bundan əvvəl Qarabağ problemini kökündən həll edən Azərbaycan 
hazırda dünyanın ən təhlükəsiz və sabit ölkələrindən biridir. Qarabağda artıq 
Rusiya sülhməramlı kontingenti yoxdur. Bu addım Bakı ilə Moskva arasında 
nəinki münasibətlərin korlanmasına səbəb oldu, əksinə, əməkdaşlığın geniş-
lənməsinə, yeni birgə layihələrinin həyata keçirilməsinə münbit zəmin yaratdı. 

Ermənistanın əzəli müttəfiqləri (Ru-
siya, Belarus) və okeanın o tayındakı 
faktiki himayədarı (ABŞ-ın Azərbaycan-
dakı səfiri) Qarabağa səfər etdilər. Uzun 
fasilədən sonra Azərbaycanla İran ara-
sındakı münasibətlərdə mülayimləşmə 
başladı, Araz çayı üzərində müştərək 
bəndlər istismara verildi. Açılış mərasi-
mində iki ölkənin prezidentlərinin səmimi 
görüşü baş tutdu. Ermənistanla sərhədin 
bir hissəsində delimitasiya və demar-
kasiya işləri həyata keçirildi, Almatıda 
vasitəçisiz dialoqun startı verildi. Sada-
ladıqlarımız Azərbaycanın son bir ayda 
əldə etdiyi uğurların siyahısıdır. İndi ölkə-
miz sözünə və əməlinə inanılan, etimad 
göstərilən regional güc statusuna malik-
dir. Azərbaycanın həm də Qoşulmama 
Hərəkatında beynəlxalq körpü rolunu 
oynamaqda böyük təcrübəsi var. Bakı 
hərəkata sədrlik etdiyi dörd il ərzində 120 
ölkə ilə ikitərəfli münasibətlər qurmağa 
və inkişafa nail oldu.      

Məhz bütün bunların nəticəsidir ki, 
Azərbaycan mötəbər beynəlxalq tədbir-
lərə evsahibliyi edir, Bakıdan dünyaya 
qlobal mesajlar verilir, gələcək faydalı 
əməkdaşlığa hesablanan transmilli la-
yihələrə imza atılır. Eyni zamanda, Azər-
baycan daha möhtəşəm tədbirlərə evsa-
hibliyi etməyə hazırlaşır. Onlardan biri 
cari lin noyabrında Bakıda keçiriləcək 
BMT-nin İqlim Dəyişikliyi üzrə Çərçivə 
Konvensiyasının Tərəflər Konfransının 
29-cu sessiyasıdır (COP29). COP 29-a 
ölkəmizin evsahibliyi etməsi o deməkdir 
ki, qarşıdakı bir neçə il ərzində dünyanın 
qlobal iqlim çağırışlarına, “yaşıl” gündə-
liyinə məhz Bakı istiqamət verəcək. Ha-
zırda BMT-nin ətraf mühitlə bağlı planetin 

bir nömrəli probleminin müzakirə ediləcə-
yi ən nüfuzlu tədbirinə hazırlıq işləri yük-
sək səviyyədə davam edir. 

*  *  *
Ölkəmizin uğur paradının son tablo-

sunu təsvir etməkdə məqsədimiz oxucu-
ların diqqətini son vaxtlar bölgədə hiss 
olunan sabitlik və təhlükəsizlik qurşağına 
yönəltməkdir.  Bu amil COP 29-un BMT-
nin bütün standartlarına və qaydalarına 
uyğun formada keçəcəyini şərtləndirir.    

Azərbaycan Prezidenti İlham Əliye-
vin Berlində keçirilən “15-ci Petersberq 
İqlim Dialoqu”nun Yüksək Səviyyəli Seq-
mentində iştirakı zamanı “Euronews” 
telekanalına verdiyi müsahibədə bir sıra 
maraqlı məqamlarla yanaşı, COP29 möv-
zusuna da toxunub. Dövlətimizin başçısı 
müsahibədə qarşıda bizi gözləyən tədbir 
barədə bəzi məsələlərə aydınlıq gətirib. 
Azərbaycanda təminatlı təhlükəsizlik 
barədə danışan cənab Prezident COP29 
zamanı Azərbaycanda bütün tərəflərin 
özlərini rahat hiss etdiyi bir mühitin yara-
dılacağını əminliklə vurğulayıb.

Yuxarıda da qeyd etdiyimiz kimi, 
sülhün və əməkdaşlığın carçısı olan 
Azərbaycan “böyük güclər”lə ölçülü–bi-
çili, balanslı siyasət aparır. Elə bunun 
nəticəsidir ki, Azərbaycanı istəməyən, 
onun uğurlarına sevinməyi bacarmayan 
 bədxahların məkrli planları nəticəsiz qa-
lır. Bizi müxtəlif oyunlara çəkmək istəyən 
bölgədənkənar güclər heç nə əldə edə 
bilmirlər. Buna nümunə olaraq, Fransa-
nı, eləcə də Avropanın digər dövlətlərini 
göstərmək olar. Artıq onların özləri də 
Azərbaycanla hesablaşmağın onların 
öz xeyirinə olduğunu yaxşı dərk ediblər. 
Elə Ermənistanın özü də sülh üçün va-

sitəçisiz hərəkət etməyin vacibliyini anla-
yıb. Artıq İrəvan birmənalı şəkildə başa 
düşüb ki, onun gələcəyi də, inkişafı da 
Azərbaycanla münasibətlərindən asılıdır.

*  *  *
Mövzu ilə bağlı XQ-yə açıqlama 

verən Milli Məclisin de tat , olitoloq 
asim M sabəyov diqqəti Azərbayca-

nın balanslaşdırılmış xarici siyasətinin 

əsasının Heydər Əliyev tərəfindən qo-
yulduğuna yönəltdi: “Azərbaycanın milli 
maraqlarına tam cavab verən, ona uğur 
gətirən bu siyasət bu gün də davam etdi-
rilir. Onu da qeyd etmək lazımdır ki, qa-
zandığımız uğurlarda balanslaşdırılmış 
xarici siyasətlə yanaşı, Azərbaycanın 
güclənməsinin də payı var. Məhz güclü 
Azərbaycan həmin balansı milli maraq-
lara söykənən müstəqil siyasət konfiqu-
rasiyasında qurub. Bu isə təbii ki, bey-
nəlxalq müstəvidə ölkəmizin sözünün, 
mövqeyinin çəkisini artırır, həm də ona 
hörmət gətirir”. 

Deputat, həmçinin onu da xüsusi 
olaraq qeyd etdi ki, son iyirmi il ərzində 
Prezident İlham Əliyevin apardığı ba-
lanslı, ardıcıl və prinsipial xarici siyasə-
tin nəticəsində Azərbaycanın beynəlxalq 
platformada əlaqələri daha da genişlənir, 
təhlükəsizliyi möhkəmlənir.      

Bu gün Azərbaycan özünün Qərb 
tərəfdaşları, Avropa İttifaqı və NATO ilə 

yanaşı, Rusiya, İran və Çinlə qarşılıqlı 
faydalı əməkdaşlığa və strateji tərəfdaş-
lığa söykənən xarici siyasətini uğurla 
davam etdirir. Eyni zamanda, ölkəmiz 
özünün xarici əlaqələrində bütün siyasi 
və hərbi bloklardan, şübhəli inteqrasi-
ya təşəbbüslərindən məsafəli, balanslı 
diplomatik xəttinə sadiqdir. O cümlədən 
qonşuları, Cənubi Qafqaz ətrafı ölkələrlə 
münasibətlərini qarşılıqlı faydalı əmək-
daşlıq prinsipi əsasında inkişaf  etdirməyi, 
ikitərəfli və çoxtərəfli münasibətlərdə si-
yasi mütənasibliyi təmin etməyi özünün 
prioriteti sayır. Bu həssas mütənasiblik 
Azərbaycanın uğurlu xarici siyasət kursu-
nun mahiyyətidir və bu xəttin yaxın gələ-
cəkdə də davam etdiriləcəyini əminliklə 
söyləyə bilərik.

Yazımızın sonunda oxuculara 26 
il bundan əvvəl iştirakçısı olduğumuz 
bir tədbiri xatırlatmaq istərdik. 1998-ci 
il sentyabrın 7-8-də Azərbaycan Prezi-
denti, ümummilli lider Heydər Əliyevin 
təşəbbüsü ilə Bakıda 9 ölkənin (Azər-
baycan, Türkiyə, Gürcüstan, Ukrayna, 
Moldova, Rumıniya, Bolqarıstan, Özbə-
kistan, Qırğızıstan) dövlət başçısı, 13 
beynəlxalq təşkilat və 32 ölkədən nü-
mayəndə heyətinin iştirakı ilə tarixi İpək 
Yolunun bərpasına həsr olunmuş bey-
nəlxalq konfrans keçirildi. Tədbirin yeku-
nu olaraq Avropa İttifaqının TRACECA 
proqramı əsasında “Avropa–Qafqaz–
Asiya dəhlizinin inkişafı üzrə beynəlxalq 
nəqliyyat haqqında Əsas Çoxtərəfli Sa-
ziş” imzalandı və Bakı Bəyannaməsi qə-
bul edildi. 

Bəli, ümummilli liderin sağlam bünöv-
rə üzərində inşa etdiyi Azərbaycan adlı 
təhlükəsizlik binası bugünədək müxtəlif 
səmtlərdən əsən güclü küləklərə, tufan-
lara sinə gərməyi bacardığı kimi, bundan 
sonra da bütün sınaqlardan uğurla çıxa-
cağına heç kəsin şübhəsi olmasın.  

